[image: image1.png]KpeaTtmBHa
EBpona
KynTtypa



        [image: image2.png]Penybsinka CeBepHa MakepmoHuja Republika e Magedonisé sé Veriut

MuHHCTEPCTBO 3a KYJITYypa Ministria e Kulturés




     [image: image3.jpg]¥k

**x
L

e X



                     
ВЛАДА НА РЕПУБЛИКА СЕВЕРНА МАКЕДОНИЈА
МИНИСТЕРСТВО ЗА КУЛТУРА

Врз основа на член 64 став (1) од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 и 11/18), Министерството за култура објавува
КОНКУРС
ЗА УЧЕСТВО ВО ФИНАНСИРАЊЕ ПРОЕКТИ НА ПРАВНИ ЛИЦА ОД РЕПУБЛИКА СЕВЕРНА МАКЕДОНИЈА КОИ СЕ ПОДДРЖАНИ ОД ПИЛОТ-ПРОЕКТОТ НА  ИЗВРШНАТА АГЕНЦИЈА ЗА ОБРАЗОВАНИЕ И КУЛТУРА НА ЕВРОПСКАТА УНИЈА:
 ПРОЕКТИ ЗА СОРАБОТКА ВО ЗАПАДЕН БАЛКАН „ЗАЦВРСТУВАЊЕ НА КУЛТУРНАТА СОРАБОТКА И КОНКУРЕНТНОСТА НА КУЛТУРНИТЕ И КРЕАТИВНИТЕ ИНДУСТРИИ ВО ЗАПАДЕН БАЛКАН“  
ЗА 2021 ГОДИНА 
I. ОПШТИ ИНФОРМАЦИИ И КАТЕГОРИИ
Министерството за култура во 2021 година ќе учествува во финансирањето на проектите на правните лица од Република Северна Македонија кои се вклучени како проектни партнери од Република Северна Македонија (во својство на носители или коорганизатори) и кои се поддржани преку пилот-проектот и повикот од Извршната агенција за образование и култура на Европската комисија: Проекти за соработка во Западен Балкан „Зацврстување на културната соработка и конкурентноста на културните и креативните индустрии во Западен Балкан“. 
Финансискиот удел на Европската комисија за овие проекти е целосно обезбеден преку Инструментот за претпристапна помош – ИПА II, а проектите се спроведуваат во согласност со правилата на програмата „Креативна Европа (2014 – 2020) – потпрограма Култура“ и се одобрени од Извршната агенција за образование и култура (во натамошниот текст: Извршната агенција), во рамките на долунаведениот повик:
· Call for proposals EACEA 09/2019: Cultural Cooperation Projects in the  Western Balкanс „Strengthening cultural cooperation with and  competitiveness of cultural and creative industries in the Western Balkans“  
Забелешка: Поради состојбата со пандемијата од КОВИД-19, подносителите на пријавите треба да се придржуваат кон насоките на Европската комисија содржани во документот: „Прашања и одговори во врска со имплементација на активностите на проектите поддржани од програмата Креативна Европа во време на КОВИД-19“. Документот може да се преземе на следнава веб-адреса: https://ec.europa.eu/programmes/creative-europe/sites/creative-europe/files/creative-europe-covid19-qa2-11-04-20.pdf
Во согласност со горенаведените насоки, подносителите се должни во Пријавата и/или со посебен документ да го известат Министерството за култура до колку од Извршната агенција им се одобрени промени во реализацијата на нивните активности до 31.12.2021 година.
Повикот од Извршната агенција за образование, култура и аудиовизуелна дејност на Европската комисија: Проекти за соработка во Западен Балкан „Зацврстување на културната соработка и конкурентноста на културните и креативните индустрии во Западен Балкан“ е објавен на следнава интернет-адреса: https://eacea.ec.europa.eu/sites/ipa/funding/coopwb_en
  II. УСЛОВИ ЗА УЧЕСТВО НА КОНКУРСОТ

  Право на учество на Конкурсот имаат правни лица: установи од областа на културата (национални, локални или приватни), здруженија, сојузи, асоцијации, трговски друштва, трговци поединци и слично, регистрирани во Република Северна Македонија за дејности од областа на културата, а кои како проектни партнери (во својство на носители или на коорганизатори) се вклучени во проекти што веќе се одобрени од Извршната агенција и чија реализација се спроведува во согласност со критериумите на горенаведениот повик: Проекти за соработка во Западен Балкан „Зацврстување на културната соработка и конкурентноста на културните и креативните индустрии во Западен Балкан“.
Општините, општините во градот Скопје и Градот Скопје немаат право на учество на Конкурсот.

 III. КРИТЕРИУМ

 Основен критериум е правните лица од Република Северна Македонија да се проектни партнери (носители или коорганизатори) во проекти што се веќе одобрени од Извршната агенција преку повикот за финансирање проекти за соработка во Западен Балкан „Зацврстување на културната соработка и конкурентноста на културните и креативните индустрии во Западен Балкан“.

Министерството за култура нема да поддржува проектни активности што се веќе поддржани преку другите конкурси за финансирање проекти од национален интерес за 2021 година. 

IV. ПРОЦЕНТ НА УЧЕСТВО НА МИНИСТЕРСТВОТО ЗА КУЛТУРА ВО ФИНАНСИРАЊЕТО НА ПРОЕКТИТЕ
Министерството за култура ќе учествува во финансирањето на проектите на проектните партнери од Република Северна Македонија за 2021 година во категоријата од Главата I од овој конкурс: Проекти за соработка во Западен Балкан „Зацврстување на културната соработка и конкурентноста на културните и креативните индустрии во Западен Балкан“ со следниов процент:
1. Министерството за култура ќе учествува во финансирањето со средства во износ од 75 % од финансискиот удел со кој проектниот партнер од Република Северна Македонија, во својство на носител на проект или проектен партнер, учествува во проектот што е одобрен од Извршната агенција или во износ што го побарал проектниот партнер од Република Северна Македонија на овој конкурс, а кој не може да биде поголем од 75 % од финансискиот удел со кој проектниот партнер од Република Северна Македонија учествува во проектот.
Финансискиот удел со кој проектниот партнер од Република Северна Македонија, во својство на носител на проект или во својство на коорганизатор, учествува во проектот кој е одобрен од Извршната агенција, се утврдува од договорот што проектниот партнер го склучува со Извршната агенција. 

Износот на средствата со кои Министерството за култура ќе учествува во финансирањето на проектите избрани на Конкурсот во 2021 година ќе биде сразмерно утврден во согласност со проектните активности што корисникот објективно може да ги реализира во текот на 2021 година, а содржани во Пријавата на учесникот на Конкурсот. Доколку проектот се реализира во повеќе години, при повторното аплицирање во следната година за истиот проект износот на средствата повторно ќе биде усогласен со проектните активности во предметната година, при што ќе биде земен предвид и износот на средствата што веќе бил доделен од Министерството за култура во претходната година, а за што корисникот задолжително треба да достави извештај.  
V. НАЧИН НА ПРИЈАВУВАЊЕ И РОКОВИ ЗА ПОДНЕСУВАЊЕ НА ПРИЈАВИТЕ
Пријавата, која е составен дел од овој конкурс, е објавена на веб-страницата на Министерството за култура на денот на објавувањето на Конкурсот.

Пријавата задолжително се презема од веб-страницата на Министерството за култура www.kultura.gov.mk и се пополнува во електронска форма со впишување податоци на означеното место, се потпишува од овластено лице и се доставува во печатена форма во Министерството за култура. За секој проект се пополнува одделна пријава.
Пријавите се доставуваат до Министерството за култура по пошта (ул. „Ѓуро Ѓаковиќ“ бр. 61, 1000 Скопје), со датум на поштенскиот жиг, или лично во пи​сар​ни​цата на Министерството од денот на објавувањето на Конкурсот.

Нема да бидат разгледувани следниве пријави: пополнети на несоодветен образец, доставени по електронска пошта, нецелосно пополнети и некомплетни пријави без приложена документација која задолжително се бара. Материјалите доставени со пријавите на Конкурсот не се враќаат.

Конкурсот е отворен од денот на неговото објавување заклучно со 30.6.2021 година.  
VI. ИЗВЕСТУВАЊЕ ЗА РЕЗУЛТАТИТЕ

Министерството за култура на својата веб-страница ќе ги објави резултатите од Конкурсот во рок од 20 дена од денот на завршување на Конкурсот.

За секој поддржан проект ќе бидат објавени следниве информации: име и краток опис, листа на партнери, период на реализација, вкупен буџет на проектот, годишен буџет на проектниот партнер од Република Северна Македонија во проектот и средствата со кои Министерството за култура учествува во финансирањето на проектот на проектниот партнер од Република Северна Македонија во 2021 година.
VII. ДОГОВОР ЗА УЧЕСТВО ВО ФИНАНСИРАЊЕ
За финансирање на проектите на проектните партнери од Република Северна Македонија што се избрани на овој конкурс, Министерството за култура ќе склучи договор за учество во финансирањето.
VIII. ДОПОЛНИТЕЛНИ ИНФОРМАЦИИ

Дополнителни информации во врска со овој конкурс може да се добијат во Секторот за европски интеграции при Министерството за култура, на телефонскиот број 02/3207 443/433, кај одговорните лица: Нада Пешева и Дејан Котевски.
